
ድርሞ (Excusive Summary) 
 
በግብርና ጉዳዮች ቋሚ ኮሚቴ በ2014 በጀት ዓመት በዕቅድ የተያዙትን ተግባራትን በሶስት ወራት 
(ህዳር እስከ ጥር 2014 ዓ.ም.) ከም/ቤቱ ከተሰጡት ሃላፊነት መሰረት በማድረግ አከናውኗል፡፡ 
በዝግጅት ምዕራፍ ተከናወኑ ተግባራት መካከል የቋሚ ኮሚቴው የንዑስ ኮሚቴ የማደራጀት ሥራ፣ 
የቋሚ ኮሚቴው የሥራ ዕቅድ ዕቅድ መከታተያ ቼክሊስት ማዘጋጀት እና ከግብርና ሚኒስቴር እና 
ተጠሪ ተቋማት የጋራ ማድረግ ይገኝበታል፡፡ የግብርና ሚኒስቴር እና የተጠሪ ተቋማትንም የ2014 
በጀት ዓመት እቅዱን በመገምገም ግብረ መልስ ስጥቷል፡፡  
 
በተግባር ምዕራፍም በቋሚ ኮሚቴው እቅድ መሰረት አካል ግምገማ የግብርና ሚኒስቴር እና ተጠሪ 
ተቋማት የ2014 በጀት ዓመት ዕቅድ እና የግማሽ ዓመት የዕቅድ አፈጻጸም ሪፖርት በአካል 
ተገኝተው ለቋሚ ኮሚቴው ሪፖርት አቅርበው ግብረመልስ ተሰጥቷቸዋል፡፡ ከተሰጡ ግብረ መልሶች 
መካከልም የሪፖርት ጥራት ትኩረት ተደርጎበት መሰራት እንዳለነ›በት እና የግብርና እና ገጠር 
ልማት ፖሊሲ ፀድቆ ወደ ሥራ መግባት እንዳለበት ይጠቀሳሉ፡፡  
 
ቋሚ ኮሚቴው የመስክ ምልከታዎች አንድ የገጠር እና አንድ የከተማ መስክ ምልከታ አድርጓል፡፡ 
የገጠር መስኩን በጦርነቱ ምክንያት ጉዳት የተደረሰባቸዉ አማራ እና አፋር ክልሎች የደረሰዉን 
ጉዳት፣ እየተደረገ ያለዉን የመልሶ ማቋቋም ስራ እና ወቅታዊ የግብርና ስራዎች ያሉበትን ሁኔታ 
ለማረጋገጥ የተደረገ ሲሆን የከተማ መስክ ደግሞ ግብርና ሚኒስትር መ/ቤቶች የሪፎርም ሥራዎች 
ያሉበት ደረጃ እና የከተማ ግብርና ልማት ሥራዎችን ማዕከል በማድረግ የከተማ በአዲስ አበባ 
የአርሶ አደር እና የከተማ ግብርና ልማት ኮሚሽን የመስክ ምልከታ ተደርጓል፡፡ በመስክ 
ምልከታው ግብረመልሶች ለግብርና ሚኒስቴርን ጨምሮ በየደረጃው ለሚገኙ ተቋማት ሰጥቷል፡፡ 
ከተሰጡ ግረመልሶችም መካከል ከሚመለከተዉ አካል ጋር የእለት ደራሽ የምግብ እርዳታ 
የሚደርስበትን ሁኔታ መስራት አለበት፤ አርሶ/አርብቶ አደር ቤቶች የእርሻ መሳሪያዎች (በሬ፣ 
ሞተር፣ አካፋ፣ ዶማ) መቅረብ እንዳለበት፣ ለግብርና ምርታማነት የሚቀርቡ ግብዓቶች ማለትም 
ማዳበሪያ፣ ምርጥ ዘር ኬሚካሎች፣ የመስኖ ሞተር ፓምፕ ወቅቱን ጠብቆ በመጠን፣ በጥራትና 
በተመጣጣኝ ዋጋ እየቀረበላቸው ስላልሆነ ልዩ ትኩረት ተሰጥቶ መሰራት እንደሚገባ አቅጣጫ 
ተስጥቷል፡፡  
 
በተጨማሪም ቋሚ ኮሚቴው ክትትል በሚያደርግባቸው አስፈጻሚ መ/ቤቶች የመልካም አስተዳደር 
ጉዳዮች፣ የባለብዙ ዘርፍ ተግባራት እና የዋና ኦዲተር የኦዲት ግኝት ማስተካከያዎች ክትትል 
ሥራዎች ስለመሰራታቸውን የክትትልና ቁጥጥር ሥራ ሰርቷል፡፡ ቋሚ ኮሚቴው በሶስት ወራት 
ውስጥ 13 የቋሚ ኮሚቴ ስብሰባ እና የ2 የአስፈፃሚ መ/ቤት የዕቅድ እና የዕቅድ አፈፃፀም የፊት 
ለፊት ግምገማ አካሂዷል፡፡  
 
በቋሚ ኮሚቴው ሥራዎችን ሲያከናውን ከነበሩት ጥንካሬዎች የቋሚ ኮሚቴው ተግባራት 
በተያዘላቸው እቅድና ቼክሊስት መሰረትመፈጸማቸው ፣ ሥራዎችን እንደአመራር በጋራ እየተናበቡ 
ለመስራት ጥረት መደረጉ እና የመድረኮች አፈጻጸምን እየገመገሙ መሄዱ የሚጠቀስ ነው፡፡ በሌላ 
በኩል ቋሚ ኮሚቴው በሥራ ሂደት ካጋጠሙት ችግሮች መካከል ቋሚ ኮሚቴው የሚከታተላቸው 
ለግብርና ሚኒስቴር ተጠሪ የሆኑ መ/ቤቶች አደረጃጀት አልቆ ወደ ሥራ አለመግባት፣ አባላት 
ትራንስፖርት አለማግኘት፤ ለመስክ ምልከታ የባለሙያዎች አበል ማነስ ይጠቀሳሉ፡፡ከተወሰዱ 

መፍትሄዎች መካከል አስፈጻሚ ተቋማት አደረጃጀት አልቆ ቶሎ ዕቅድ እንዲልኩ ከግብርና 
ሚኒስቴር ጋር መነጋገር እና የሚታዩ የአገልግሎት አሰጣጥ ውስንነቶች ለሚመለከታቸው የስራ 
ክፍሎች ማሳሰብ ይገኙበታል፡፡  
 
በቋሚ ኮሚቴው ቀጣይ ትኩረት የሚደረግባቸው ጉዳዮች ውስጥ ቋሚ ኮሚቴው በስድስት ወራት 
ውስጥ ለአስፈጻሚ ተቋማት የሰጣቸው ግብረመልሶች ተፈጻሚ መሆናቸውን በቋሚ ኮሚቴ 
አመራሮች በኩል የክትትል ሥረዎችን መስራት፣ ለ2014/15 ሰብል ልማት የአፈር ማዳበሪያና 
ሌሎች ግብዓቶች በወቅቱ እንዲደርሱ ከወዲሁ የመከታተል ስራ መስራት፣ በአርብቶ አደርና ልዩ 
ድጋፍ በሚሹ ክልሎች የሚተገበሩ የልማትና የመልካም አስተዳደር ሥራዎች ትኩረት አግኝተው 
እየተከናወኑ መሆናቸውን ማረጋገጥ እንዱሁም በቀሪ ግማሽ አመት ለመፈጸም በእቅድ 
የያዝናቸውን ተግባራት በአመራሩና በአባላት የጋራ ጥረት ማከናወን፣ 
  
በአጠቃላይ ቋሚ ኮሚቴው በ2014 ዓ.ም በሶስት ወራት ለማከናወን ያቀዳቸውን ተግባራት 
በተገቢው ያከናወነ ሲሆን በቀሪ ወራት ጠንካራ ጎኖችን በማጠናከር በእጥረት የታዩትን በማረምና 
በቀጣይ ትኩረት ሊሰጣቸው በሚገባቸው ጉዳዮች ላይ ትኩረት በማድረግ በመተግበር ለሚያጋጥሙ 
ችግሮች አፍጣኝ መፍትሄ በመስጠት በቅንጅትና በመናበብ ከህዝብና ከመንግስት የተጣለብንን 
ሃላፊነት ለመወጣት በአመራሩም ሆነ በአባላት ንቁ ተሳትፎ በማድረግ ለስኬታማነት የምንረባረብ 
ይሆናል፡፡  

1. መግቢያ 

 
በግብርና ጉዳዮች ቋሚ ኮሚቴ በ2014 በጀት ዓመት በዕቅድ ከተያዙት ተግባራት መካከል 

ባለፉት ሦስት ወራት (ኅዳር እስከ ጥር) ያከናወናቸውን ተግባራት በሰው ሃብት ልማትና 

አቅም ግንባታ ዘርፍ፣ በክትትልና ቁጥጥር ተግባራት፣ በህግ አወጣጥ ተግባራት፣ 

በአደረጃጀት ዘርፍ ተግባራት አፈጻጸም፣ ያጋጠሙ ችግሮችና የተወሰዱ መፍትሄዎች 

እንዲሁም በቀጣይ ትኩረት የሚደረግባቸውን ጉዳዮች በማካተት የዕቅድ የአፈፃፀም 

ሪፖርት እንደሚከተለው ቀርቧል፡፡  

1. የታቀዱ ዋና ዋና ተግባራት  
 
 በቋሚ ኮሚቴው የተዘጋጀውን የ2ዐ14 መነሻ እቅድ መከለስና ቼክሊስት በማዘጋጀትና 

በአባላት ተሳትፎ በማፀደቅ ለም/ቤቱ ማቅረብ፤   

 በም/ቤቱ አፈ-ጉባኤ ጽ/ቤት እና በአስፈጻሚ ተቋማት በሚሰጡ የአቅም ግንባታ 

ተግባራት የኮሚቴው አባላት እንዲሳተፉና አቅማቸውን እንዲገነቡ ማድረግ፤ 

 የግብርና ሚኒስቴር የ2ዐ14 በጀት ዓመት ዕቅድ መገምገምና ግብረ-መልስ መስጠት፤  

 የግብርና ሚኒስቴር የ2ዐ14 በጀት ዓመት የአንደኛ ሩብ ዓመት እና የስድስት ወራት 

ዕቅድ አፈጻጸም በመገምገም ግብረ-መልስ መስጠት፣ 

 አስፈጻሚ መ/ቤቶችን በቋሚ ኮሚቴው ቼክሊስት በተቀመጠው የጊዜ ሰሌዳ መሰረት 

የ2014 የአንደኛ ሩብና የግማሽ ዓመት ዕቅድ አፈጻጸም የአካል ግምገማ በማድረግ 

ግብረመልስ መስጠት፤ 

 ቋሚ ኮሚቴው በ2014 በጀት ዓመት በዕቅድ የያዛቸውን መደበኛ እና የከተማ 

እንዲሁም ድንገተኛ የሆኑ የመስክ ምልከታዎችን በማድረግ ለሚመለከታቸው አካላት 

ሪፖርት በማቅረብ ክፍተቶች እንዲታረሙና የህብረተሰቡ ተጠቃሚነት እንዲረጋገጥ 

ማድረግ፣ 

 ለቋሚ ኮሚቴው የተመሩ ረቂቅ አዋጆችን በመመርመርና በማዳበር ሪፖርትና የውሳኔ 

ሀሳብ ማዘጋጀት፣ 

 በአስፈፃሚ መ/ቤቶች ዙሪያ ከፌዴራል ዋና ኦዲተር የቀረቡ የፋይናንስና ክዋኔ የኦዲት 

ግኝቶችን ማስተካከያ ስለመደረጉ ማረጋገጥ፣ 

 አስፈፃሚ መ/ቤቶች የሴክተር ዘለል ስራዎችን እና የመልካም አስተዳደር ጉዳዮችን 

በእቅዳቸው ውስጥ አካትተው እየሰሩ መሆኑን መከታተልና ማረጋገጥ፣ 

 የቋሚ ኮሚቴውን የተግባራት አፈጻጸም ወርሃዊ ሪፖርቶች ማዘጋጀት፤ 

2. የተከናወኑ ዋና ዋና ተግባራት 
2.1. የዝግጅት ምዕራፍ ተግባራት አፈጻጸምን በተመለከተ  

2.1.1. የቋሚ ኮሚቴውና የንዑሳን ኮሚቴዎች የዕቅድ ዝግጅትን በተመለከተ 
 

 የቋሚ ኮሚቴው በዉሳኔ ቁጥር 3/2014 ዓ.ም ተቋቁሞ የተሰጠውን የክትትል እና 

ቁጥጥር ተግባራት በአግባቡ እንዲወጣ ለማስቻል ቋሚ ኮሚቴውን በሁለት የንዑስ 

ኮሚቴ የማደራጀት ሥራ ተሰርቷል፡፡ 

 የ2014 በጀት ዓመት የቋሚ ኮሚቴውን የሥራ ዕቅድ በአባላት ሙሉ ተሳትፎ 

በመገምገምና በማፀደቅ ዕቅዱ ለአባላት ቀርቦ ውይይት ተካሂዶበትና ፀድቆ ለአፈ-ጉባኤ 

ጽ/ቤት ተልኳል፡፡ የቋሚ ኮሚቴዉ ዕቅድ ለአስተባባሪ ኮሚቴ ቀርቦ ፅድቋል፡፡ 

 የቋሚ ኮሚቴውን የ2014 በጀት ዓመት ዕቅድ መከታተያ ቼክሊስት በማዘጋጀትና 

በአባላት ሙሉ ተሳትፎ በማጸደቅ ለም/ቤቱ እንዲቀርብ በማድረግ ሥራ ላይ እንዲውል 

በማድረግ ተግባራት በተያዘላቸው የጊዜ ሰሌዳ እንዲከናወኑ ለማድረግ ተችሏል፡፡ 

 የቋሚ ኮሚቴዉን ዕቅድና ቼክሊስት ከግብርና ሚኒስቴር እና ተጠሪ ተቋማት 

አመራሮች እና ሚኒስትሩ ተጠሪ የሆኑ ተቋማት በተገኙበት ውይይት ተደርጓበታል፡፡ 

 
2.1.2. የአስፈጻሚ መ/ቤቶች የዕቅድ ዝግጅትን በተመለከተ 

 
ቋሚ ኮሚቴው በመዋናነት የሚከታተለው የግብርና ሚኒስቴር የ2014 በጀት ዓመት እቅዱን 

በወቅቱ የላኩ ሲሆን በአባላት፣ በንዑስ ኮሚቴና በዋናው ኮሚቴ በመገምገም በዕቅዱ 

ያልተካተቱ ጉዳዮች እንዲያስተካክሉ ግብረ መልስ የተሰጠ ሲሆን በዕቅዱ መካተት 

የነበረበት የግብርና ፕሮጀክት ተግባራት እቅድ ለብቻው ተለይቶ እንዲላክ በተመሳሳይ 

መልኩ በመገምገም ግብረ መልስ እንዲደርስ ተደርጓል፡፡  

በዚሁ መሰረት የዕቅድ ግብረ-መልስ የተሰጠው የግብርና ሚኒስቴር በተሰጠው ግብረመልስ 

መሰረት ዕቅዱን በመከለስ እንዲሁም የግብርና ፕሮጀክት ሥረዎች ለብቻው ታቅደው 

ተልከዋል፡፡ 

2.2. የተግባር ምዕራፍ ተግባራት አፈጻጸምን በተመለከተ  
 

ቋሚ ኮሚቴው በሚከታተላቸው በአስፈጻሚ መ/ቤቶች ባለፉት ሶስት ወራት የተሰጡ 

የአቅም ግንባታ ስልጠናዎች የሉም፡፡ 

  
3.2.2. የተቋማት የአፈጻጸም ግምገማን በተመለከተ 

3.2.2.1. የአስፈፃሚ ተቋማት እቅድ እና እቅድ አፈፃፀም ግምገማ  

 
ቋሚ ኮሚቴው የሚከታተላቸው የ2014 በጀት ዓመት የግማሽ ዕቅድ አፈጻጸም 

ሪፖርታቸውን የግብርና ሚስቴር እና ተጠሪ ተቋማት በማጠቃለል በግብርና ሚስቴር በኩል 

የተላከ ሲሆን ሪፖርቶቹን በአባላት፣ በንዑስ ኮሚቴና በቋሚ ኮሚቴው በመገምገም 

በአፈጻጸም ላይ የነበሩ ጥንካሬዎችን፣ እጥረቶችንና በቀጣይ መስተካከል ያለባቸውን ዋና 

ዋና ጉዳዮች በመለየት ለግብርና ሚኒስቴር ግብረ-መልስ ተልኳል፡፡ 

3.2.2.2.  የአካል ግምገማን በተመለከተ 

 
በቋሚ ኮሚቴው እቅድ መሰረት ግብርና ሚኒስቴር የ2014 በጀት ዓመት ዕቅድ እና 

የግማሽ ዓመት የዕቅድ አፈጻጸም ሪፖርት በአካል ተገኝተው ለቋሚ ኮሚቴው ሪፖርት 

ያቀረቡ ሲሆን  የየተቋማቱን ሪፖርት አሰቀድሞ በንዑስ ኮሚቴ ደረጃ በመገምገም ግብረ 

መልስና ጥያቄዎችን በማዘጋጀት በአብይ ኮሚቴው በጋራ በማየት ለአካል ግምገማው 

አስፈላጊውን ዝግጅት በማድረግ የተሳካ መድረክ ማካሄድ ተችሏል፡፡ በመድረኮቹም 

የተቋማቱ ጥንካሬዎች እና እጥረቶች እንዲሁም ትኩረት የሚሹ ጉዳዮች ተለይተው 

ለአስፈጻሚ መ/ቤቶች አስተያየቶች ተሰጥቷቸዋል፡፡    

 
ቋሚ ኮሚቴውም ግብርና ሚኒስቴር እና ተጠሪ ተቋማት ለማከናወን ያያዟቸው ዕቅዶችና 

የዕቅድ አፈጻጸሞች በጥንካሬ የታዩትን በማጐልበት በቀጣይ በግብርና ዉጤታማነት 

አገራችንን ከዉጪ ልመናና የራሷን የምግብ ዋስትና እንድታረጋግጥ በመናብብ እና 

ቀልጣፋ አግልግሎት ለአርሶ አርብቶ አደሩ እንዲሁም ለህዝቦቿ መስጠት፤ በግብርና 

ሚኒስቴር እና ተጠሪ ተቋማት ለህብረ-ብሄራዊነት አንድነት እና ዲሞክራሲያዊ ግንባታ 

መረጋገጥ፤ የብልጽግና ጠላት የሆኑትን በስራ ላይ ሌብነት እና ብልሹ አሰራር እንዲሁም 

የስራ ላይ ልግምተኝነት በማስወገድ መሰራት  እንዳለበት አቅጣጫ ተቀምጧል፡፡ በበጀት 

ዓመቱ ግማሽ በቋሚ ኮሚቴው ለግብርና ሚኒስቴር እና ተጠሪ ተቋማቱ የዕቅድ አፈጻጸም 

ሪፖርቶች ላይ በጽሁፍ እና በአካል ግምገማ ወቅት ከተሰጡ ግብረ መልሶች መካከል 

የሚከተሉት ይገኙበታል፡፡  

 
1) ለግብርና ሚኒስቴርና ተጠሪ ተቋማት 

 
በጥንካሬ የተሰጡ ጉዳዮች 

 ከሆርቲካልቸር እና ከቡና፣ ሻይና ቅመማቅመም ምርት በድምሩ 683.34 ሚሊየን 

የአሜሪካን ዶላር ለማግኘት ታቅዶ 876.61 የአሜሪካን ዶላር (+100%) መገኘቱ፤   

 የማዳበሪያ ጥራት ቁጥጥር ለማድረግ ሀገራዊ እና ዓለም አቀፋዊ የዳሰሳ ጥናት ተደርጎ 

የሀገሪቱ ነባራዊ ሁኔታን ያገናዘበ መስፈርት (Specification) ሰነድ ለ2014 ምርት 

ዘመን መዘጋጀቱ፤ 

 የበጋ መስኖ ስንዴ በአገር ደረጃ ያለውን የስንዴ እጥረት ለመቅረፍ በአድስ መልክ 

ተጀምሮ 400,000 ሄክታር መሬት ታቅዶ 390,043 (98%) ሄክታር በዘር መሸፈን 

መቻሉ፤ 

 የግብርና ሚኒስቴር የኦዲት ግኝት ማስተካከያ ጋር ተያይዞ በግማሽ ዓመቱ ተሰብሳቢ 

ሂሳብ 10,000,000 ብር ለማወራረድ ታቅዶ 25,565,835 (100%) በላይ መፈጸሙ፡፡ 

በቀጣይ በትኩረት መሰራት ያለበት 

 የሪፖርት ጥራት ትኩረት ተደርጎበት መሰራት እና ጥራት ያለዉ ሪፖርት ተሰርቶ 

መላክ አለበት፤ 

 የአገሪቱ የግብርና እና ገጠር ልማት ፖሊሲ እንዲፀድቅና ወደ ስራ እንዲገባ መሰራት 

አለበት፤ 

 ለቀጣይ በልግና መኸር የሚያስፈልገዉ የአፈር ማዳበሪያ ወቅቱን ጠብቆ ለአርሶ አደሩ 

ማቅረብና ማስራጨት አለበት፤ 

 ምግብ እና ስነ-ምግብ ላይ በአገራችን የሚከሰተዉን የመቀንጨር እና መቀጨጭ 

ለመፍታት ምርምር እና ኤክስቴንሽን በማስረጽ መሰራት አለበት፤ 

 እንሰት አገራችን በምግብ እራሷን እንድትችል ድርቅን በመቋቋም  ከፍተኛ አስዋጽኦ 

ስላለዉ አክስቴንሽኑ መስፋትና በሁሉም የአገራችን ክፍል መሰራት አለበት፤ 

 በንብ ማነብ ላይ ከባህላዊ ቀፎ በመላቀቅ ወደ ሽግግር እና ዘመናዊ ቀፎ መስፋትና 

መሰራት አለበት፤ 

 በጦርነቱ እና በድርቅ የተጎዱ አካባቢዎችን መሰረት ያደረገ ዕቅድ በማቀድ መሰራት 

ይኖርበታል፡፡  

 ከግብዓት አቅርቦት በኩል በአፈር ማዳበሪያ ላይ የሚሰተዋለዉን አለም አቀፍ የዋጋ 

ጭማሪና አቅርቦት ዉስንነት ችግር ለመቋቋም  አማራጭ የተፈጥሮ ማዳበሪያ ዝግጅት 

ላይ እና ዝቅተኛ የማዳበሪያ ፍላጎት ባላቸዉ ሰብሎች ላይ ልዩ ትኩረት ተስጥቶ 

መሰራት አለበት፤ ችግሩን በዘላቂነት ለመፍታት የአፈር ማዳበሪያ ፋብሪካ 

ኢንቨስትመንት እንዲቋቋም መሰራት አለበት፤  

 ከአራት ክልሎች ዉጭ ሌሎች ክልሎች የኖራ ፍላጎት ያለቀረቡበት ምክንያት 

ተገምግሞ ፍላጎታቸዉን መሰረት አድሮጎ መሰራት አለበት፤ 

 የምርጥ ዘር ፍላጎት በአርሶ አደሩ ክፍተኛ ስለሆነ ተደራሽ ለማድረግ በመስኖ እና 

ምርጥ ዘር አባዢ ማህበራት እና ባለሀብት ጋር በመነጋገር በጋራ መስራት አለበት፤ 

 የፋይናንስ አጠቃቀም በሚመለከት በመደበኛ 2.45 ቢሊዮን በካፒታል 15.2 ቢሊዮን 

በድምሩ 17.7 ቢሊዮን የተፈቀደ ሲሆን  በ6 ወር ጊዜ የመደበኛ በጀት 1.3  ቢሊዮን  

ብር ታቅዶ 989 ሚሊየን ብር (ከ6 75.3%) ከአመቱ 40 %)  ጥቅም ላይ የዋለ ሲሆን 

የካፒታል በጀት ደግሞ 6.2  ቢሊዮን ብር በዕቅድ ተይዞ 4.64 ቢሊዮን ብር (ከ6 ወሩ 

ረገድ 75.1%) ጥሩ ቢመስልም በአጠቃላይ ከበጅት አመቱ በመደበኛና በካፒታል በ6 

ወሩ ዉስጥ ሥራ ላይ የዋለ 26% በመሆኑ ለተያዘለት ዓላማ በዕቅድ መመራት አለበት፤ 
 

3.2.3. የተካሄዱ የመስክ ምልከታዎች  

3.2.3.1.  መደበኛ መስክ ምልከታን በተመለከተ 
 

ቋሚ ኮሚቴው በ2014 ዓ.ም በወጣዉ በገጠር (የመደበኛ) መስክ ዕቅድ መሰረት በጦርነቱ 

ምክንያት ጉዳት የተደረሰባቸዉ አማራ እና አፋር ክልሎች የደረሰዉን ጉዳት፣ እየተደረገ 

ያለዉን የመልሶ ማቋቋም ስራ እና ወቅታዊ የግብርና ስራዎች ያሉበትን ሁኔታ ለማረጋገጥ 

የመሰክ ምልከታ ማድረግ ተችሏል ፡፡ በጦርነቱ ምክንያት ጉዳት የተደረሰባቸዉ አማራ 

እና አፋር ክልሎች የደረሰዉን ጉዳት፣ እየተደረገ ያለዉን የመልሶ ማቋቋም ስራ እና 

ወቅታዊ የግብርና ስራዎች ያሉበትን ሁኔታ ለማረጋገጥ የመሰክ ምልከታ ዋና ዋና ግኝቶች 

ላይ የተሰጡ ግብረ መልሶች፡-  

 
በጥንካሬ የተነሱ ጉዳዮች  

 
 አመራሩ፣ ባለሙያዎች እና አርሶ/አርብቶ አደሮች በአፋጣኝ ወደ ስራ እና ልማት 

መግባት መቻላቸዉ ለአብነት፡-ቀወት ወረዳ በአርሶ አደር ደረጃ በወራሪዉ ሀይል 

የሞቱበትን ቤተሰብ ቀብሮ በማግስቱ የበጋ መስኖ ስንዴ የዘራና የኮምቦልቻ ዶሮ 

እርባታ ኢንትርፕራይዝ፤) 

 የእለት ደራሽ ምግብ በበቂ ሁኔታለተፈናቃዮች  እንዲደርስ መደረጉ እና ተፈናቃዮችን 

ወደ ቀድሞ መኖሪያ አካባቢቸዉ እንዲመለሱ  መደረጉ፤ ለአብነት፡- ጭፍራ ወረዳ 

እለት ምግብ ተደራሽነት እና ሁሉም ምልከታ የተደረገባቸዉ ወረዳዎች ፤ 

 ከመንግስታዊ ካልሆኑ ድርጅቶች ጋር በጋራ በመስራት ለተጎጂ አርሶ አርብቶ አደሮች 

አፋጣኝ ምላሽ ለመስጠት በቅንጅት ስራ መጀመሩ ለአብነት፡- ሰ/ወሎ እና አፋር 

ክልል፤ 

 የተቋማት ሰራተኛቸዉን ከጦርነት መልስ ወደ ስራ እንዲገቡ እና ከጦርነት ድባብ 

ወጥተዉ ወደ ቀድሞዉ አቋማቸዉ እንዲመለሱ የስነ-ልቦና ስልጠናዎች ግንባታ 

መደረጉ ለአብነት፡- ኮምቦልቻ የዶሮ እርባታ ኢንተርፕራይዝ 

 የግብርና ኢቨስትመንት ማስፋፋት ላይ በስፋት በመስራት አገራችን ከዉጪ 

የምታስገባዉን የስንዴ ምርት ለማስቀረት እየተደረገ ያለዉን እርብርብ የበኩሉን 

ለመወጣት መስራት መቻሉ አብነት ዱብቲ አፋር ክልል፤  

የትኩረት የሚገባቸዉ ጉዳዮች 

 
 በጦርነት የተጎዱ አካባቢዎች አብዛኛዎቹ ከጦርነት በፊት በአንበጣ ግሪሳ ወፍ የሚጠቁ 

ናቸው፡፡ ከዚህም የከፋ ጦርነት ሙሉ በሙሉ በሚባል ደረጃ የግብርናን ስራን 

እንዲዳከም በማድረግ ከፍተኛ የሆነ የዕለት ደራሽ ምግብ ያስፈልጋቸዋል፡፡ ስለሆነም 

ከሚመለከተዉ አካል ጋር የእለት ደራሽ የሚደርስበትን መስራ አለበት፤ 

 በመንግስት በጀት ተቆፍረዉ  ወደ አገልግሎት ያልገቡ የዉሃ ቁፋሮችን በርካታ 

ናቸው፡፡ እነዚህ በፍጥነት ወደ ስራ እንዲገቡ ቢደረግ ከሚመለከታቸዉ ሚ/ር መ/ቤቶች 

ጋር መስራት አለበት ፤ 

 የአርሶ/አርብቶ አደር ቤቶች የእርሻ መሳሪያዎች (በሬ፣ ሞተር፣ አካፋ፣ ዶማ) በጦርነቱ  

የወደሙ በመሆኑ  ወደነበረበት እንዲመለስ በተደራጀ መንገድ መሰራት ያስፈልጋል፡፡ 

 የኮምቦልቻ ዶሮ እርባታ ኢንተርፕራይዝ ራሱን ለማቋቋም የሚጠይቀው የውጭ ምንዛሬ 

የሚፈቀድበትን መንገድ ማመቻቸት አለበት፤ 

 በጦርነቱ አካባቢ የንብ መንጋዎች በከፍተኛ ሁኔታ ጉዳት ስለደረሰባቸው ወደ ነበረበት 

እንዲመለሱ ቀፎና የንብ መንጋ ማመቻቸት ስራ መሰራት አለበት፤ 

 ከፍተኛ የግብርና ምርምርና የትምህርት ተቋማት ማለትም የኮምቦልቻ እፅዋት ክሊኒክ፣ 

የሲሪቃ ግብርና ምርምር ማዕከል እና የኮምቦልቻ ግብርና ኮሌጅ ውድመታቸው እጅግ 

ከፍተኛ በመሆኑ መልሶ ለማደራጀትና ለተግባር መደጋገፎች ከሌሎች አቻ ተቋማት 

ጋር የማስተሳሰር ስራ ሊሰራ ይገባል፡፡ 

 በጦርነቱ ምክንያት በርካታ የእንሰሳት የህክምና ተቋማት፣ የህክምና መሳሪያዎች እና 

መድሀኒቶች በመዘረፋቸውና በመውደማቸው ምክንያት እንደ LCD ና Black leg 

መሰል በሽታዎች ተከስተዋል፡፡ በመሆኑም በሽታዎችን ለመከላከልና ለማከም 

የሚያስችል ድጋፍ ሊደረግ ይገባል፡፡ 

 ከመኖ ልማት ጋር በተያያዘ በአፋር ክልል በአዋሽ ወንዝ በገዋኔ መስኖ በአመት 3 

ጊዜ ሲለማ የነበረው 700 ሄክታር በላይ መኖ ልማት የካናል ጥገና ወቅቱን ጠብቆ 

ባለማለቁ ምክንያት የመኖ ልማቱ እየለማ ባለመሆኑና አካባቢው በድርቅ የሚጎዳ 

ከመሆኑ ጋር ተያይዞ ችግሩ እንዳይባባስ በአፋጣኝ ምላሽ መሰጠት አለበት፡፡ 

 ለግብርና ምርታማነት የሚቀርቡ ግብዓቶች ማለትም ማዳበሪያ፣ ምርጥ ዘር ኬሚካሎች፣ 

የመስኖ ሞተር ፓምፕ ወቅቱን ጠብቆ በመጠን፣በጥራትና በተመጣጣኝ ዋጋ 

እየቀረበላቸው ስላልሆነ ልዩ ትኩረት ተሰጥቶ መሰራት አለበት፡፡ በተጨማሪም ቤት 

ንብረት ለወደመባቸው አርሶና አርብቶ አደሮች በልዩ ትኩረት በነፃ የሚያገኙበት 

መንገድ መመቻቸት አለበት፡፡ 

 ከግብርና ልማት ጣቢያ ባለሙያዎች ጋር ተያይዞ የሚነሱ የጥቅማ ጥቅምና የመልካም 

አስተዳደር ጥያቄዎች በመመሪያ ተደግፎ ቢፈታ እንዲሁም  ጦርነቱ በተከሰተበት 

አካባቢዎች የመዘናጋት ችግር ስለሚስተዋል የማነቃቂያ ስልጠና መሰጠት አለበት፡፡  

 በአፋር ክልል ገዋኔ የመስኖ አውታር በየአመቱ የሚፈጥረውን የጎርፍ አደጋ በዘላቂነት 

ለመከላከል እና አርብቶ አደሩ በመስኖ ልማቱ ተጠቃሚ እንዲሆን ለማድረግ ያስችል 

ዘንድ አስቸኳይ ጥገና መደረግ አለበት፡፡(ቆላና መስኖ ልማት ሚኒስቴር) እና ሌሎች 

ባለድርሻ ጋር መሰራት አለበት፡፡ 

3.2.3.2.  የከተማ መስክ ምልከታን በሚመለከት 

 

በተጨማሪም ቋሚ ኮሚቴው ግብርና ሚኒስትር መ/ቤቶች የሪፎርም ሥራዎች ያሉበት 

ደረጃ እና የከተማ ግብርና ልማት ሥራዎችን ማዕከል በማድረግ የከተማ በአዲስ አበባ 

የአርሶ አደር እና የከተማ ግብርና ልማት ኮሚሽን የመስክ ምልከታ ተደርጓል፡፡ በከተማ 

መስክ ምልከታ ወቅት የተሰጡ ግብረመልሶች ከዚህ በታች ለአብነት ተቀምጠዋል፡፡ 

 
1) ለግብርና ሚኒስቴር በሪፎርም ሥራ ላይ የተሰጠ ግብረመልስ 

በጥንካሬ የታዩ 

 የሚኒስቴር መ/ቤት ህንጻዎችና ቢሮዎች የመንግስትን ወጪ ሳይጠይቅ በአጋር አካላትን 

ድጋፍ ለስራ ምቹ በሚሆን ሁኔታ በአስፈላጊው ቁሳቁስ ሟሟላቱ፣ 

 ለበርካታ አመታት ያለስራ ቆመው አረም የዋጣቸውን መኪናዎች ካይዘን ተጠቅሞ 

በማስጠገን መኪና ለሌላቸው መስሪያ ቤቶች ድጋፍ በማደርግ ከወጪ ማዳኑ  

 የመስሪያ ቤቱን ግቢ የማስዋብና የማልማት ስራ መሰራቱ  

 ስራዎችን በአዳዲስ ቴክኖሎጂዎች ማዘመን መቻሉ፤  

 ከቀበሌ ጀምሮ ባሉ መዋቅሮች ከሚኒስቴር መ/ቤቱ ለሚደረጉ መረጃ ልውውጦች 

መከታተያ እንዲሁም መረጃ መላላኪያ መንገድ (Situation Room) መዘርጋቱ፤  

 
በቀጣይ መስተካከል ያለባቸው 
 
 በፊዴራል ደረጃ በሚኒስቴር መ/ቤቱ የተከናወኑ የአሰራር፣ የአደረጃጀት እና የሰው 

ኃይል ሪፎርም ስራዎች በጥንካሬ የታየ ቢሆንም በቀበሌ፣ በወረዳና በዞን እንዲሁም 

በክልሎች ተጠናክረው እንዲሰሩ፤  

 በአዲስ አበባና ድሬዳዋ ከተማ እንዲሁም በሀገሪቱ ውስጥ ባሉ ትላልቅ ከተሞች 

በግብርና ዘርፍ የሚሰሩ መ/ቤቶች በየደረጃው ላሉ መስተዳድርና ለግብርና መስሪያ 

ቤቶች ህጋዊ ተጠሪነት ኖሯቸው የተለያዩ የሙያ፣ ቁሳቁስ ድጋፍ የሚያገኙበት እና 

ሪፖርት ግንኙነት የሚኖርበት መንገድ ተዘርግቶ የህዝቡ ተጠቃሚነት የሚረጋገጥበት 

መንገድ መመቻቸት አለበት፣  

 በግብርና ሚኒስቴር ግቢው ውስጥ የተለያዩ የአገልግሎት መስጫዎች የተዘጋጁ መሆኑ 

የሚወደስ ቢሆንም ለሰራተኞች አገልግሎት የሚውል የህክምና ክሊኒክ እንዲከፈት 

ጥረት መደረግ አለበት፤  

 የሚኒስቴር መ/ቤቱን አሰራር ዲጂታላይዝ ለማድረግ ከኢትዮጵያ ስፔስ ሳይንስ ጋር 

ሳተላይት ለመጠቀም ውል መገባቱ፤  

 ከEthio National Airways (የግል ኩባንያ) ጋር በአንበጣ መከላከል ዙሪያ የሚሰሩ ስራዎች 

ውል መገባቱ እና ለአካባቢ መከላከል ወደ ሀገር ውስጥ ለማስገባት በእቅድ ከተያዙት ውስጥ 

5 የርጭት አውሮፕላን ወደ ሀገር ውስጥ መግባታቸው፤  
 

2) በአዲስ አበባ የአርሶ አደር እና የከተማ ግብርና ልማት ኮሚሽን  

 

በጥንካሬ የታዩ 

 
• ተቋሙ አርሶ አደሮችን ማፈናቀል ብቻ ሳይሆን መልሶ የማቋቋም ስራ ለመስራት እና 

መልሶ ማደራጀት እና የስራ እድል ለመፍጠር መሰረቱ፣  

• ለሸማቹ ህብረተሰብ ክፍል ተጠቃሚ እንዲሆን በየክፍለ ከተማዎቹ በሁሉም ክ/ከተማ 

አርሶ አደሩ ያመረተውን ጤፍና ስንዴ በማህበር ተደራጅተው ቀጥታ ያለምንም ደላላ 

ለገበያ አቅርበው እንዲሸጡ መደረጉ፤  

• መኸር እርሻ በተለይ ስንዴ ጤፍና ሽንብራ ምርት ለማግኘት ታቅዶ የተከናወነው 

የተሻለ መሆኑ፣  በአረንጓዴ አሻራ ችግኝ ተከላ የተሰራው ለሌላውም ተሞክሮ ማዋል 

የሚችል መሆኑ  

• በግለሰብ ደረጃ በተደረገላቸው ድጋፍ በርካታ ለመድሃኒትነትም ሆነ ለምግብነት 

የሚውሉ ዕፅዋት ማምረት መቻሉ፤ ለምሳሌ ኮርያድርና ቅመም፣ ሌመን ሚንት፣ 

ደማከሴ፣ ጤናዳም፣ ኮሰረት አትክልት እንዲሁም በወተት ሀብት ልማት እና በዶሮና 

ንብ እርባታ ሞዴል የሚሆኑ ሥራዎች መሰራታቸው፤  

• በወተት ሀብት ልማት እና በዶሮና ንብ እርባታ ለሌሎች አካባቢዎች ሞዴል የሚሆኑ 

ሥራዎች መሰራታቸው፤  

• ለአካባቢው ህ/ሰብ አዳዲስ ቴክኖሎጂ ማለማመድ መቻሉ ለምሳሌ፡- ቲማቲም፣  

ሰላጣ፣ ቀይ ሥር፣ እንጉዳይ፣ ወዘተ  

በቀጣይ መስተካከል ያለባቸው 

 
 የከተማ ግብርና ልማት መ/ቤቶች የተጠሪነት ጉዳይ አዲስ አበባ ከተማ አሰተዳደር ከንቲባ 

ጽ/ቤት እና ግብርና ሚ/ር መስሪያ ቤት አቅርቦ ሕጋዊ መሰረት እንዲኖረው የማድረግ 

ሥራ መሰራት አለበት፤  

 ኮሚሽኑ ህብረተሰቡ ከግብርናው ዘርፍ የሚያገኘውን ጥቅም በአግባቡ ለማዳረስ በዕቅድ 

አስተቃቀድ ወቅት በዘርፉ ያለውን አቅም አሟጦ ለመጠቀም እንዲቻል የበጀት ዓመት 

ዕቅድን በተገቢው ሁኔታ ታቅዶ ወደ ተግባር መግባት አለበት፡፡  

 የእንስሳት መኖ ግዥ ላይ የደላላ ጠልቃ ገብነት የዋጋ ውድነት እየፈጠረ በመሆኑ ኮሚሽኑ 

ከሚመለከታቸው አካላት ጋር በመሆን መፍትሔ ሊበጅለት ይገባል፡፡  

 በግለሰብ ደረጃ የሚካሄዱ የተቀናጀ የእንስሳት እርባታና የአትክልት ልማት በተሻለ 

መንገድ ለማስኬድ ሁለንታናዊና የሚመለከታቸው አካላት ጋር የተቀናጀ ድጋፍ በማድረግ 

ሥራው ለሌሎች ስራ አጦች የስራ እድል ለመፍጠር አንዱ ትልቅ የተሞክሮ ማዕከል 

እንዲሆን መሰራት አለበት፡፡  

4. ህግ ማውጣትን በተመለከተ 
 
በስድስት ወሩ ለቋሚ ኮሚቴው የተመራ ረቂቅ አዋጅ ባለመኖሩ የተሰራ ስራ የለም፡፡ 

5. ሌሎች ተግባራት 
 

5.1. የመልካም አስተዳደር ጉዳዮች ክትትልን በተመለከተ 
 

 

 
የመልካም አስተዳደር ማስፈኛ ተግባራትን በተመለከተ ግብርና ሚኒስቴር  የመልካም 

አስተዳደር ማስፈኛ እቅድ ራሱን አስችሎ የላከ በዚሁ መነሻ የዕቅድ አፈጻጸሙን በጽሁፍና  

በአካል ግምገማም ወቅት የታዩ ጥንካሬዎች፣ እጥረቶችና ቀጣይ መሻሻል ያለባቸው 

ተግባራት እየተገመገሙ በግብረ መልስ ተሰጥቷቸዋል፡፡ በጽሁፍና በአካል የመስክ 

ምልከታ የተገልጋይ እርካታን እየለኩ መሄድ ላይ እንዲሁም ቋሚ የጊዜ ሰሌዳ አስቀምጦ 

ሰራተኛውን እያወያዩ መሄድ ላይ ክፍተት ያለባቸው ተቋማት መኖራቸውን ለማረጋገጥ 

የተቻለ ሲሆን ውስንነቶቹ እንዲቀረፉ አቅጣጫ ተቀምጧል፡፡ 

5.2. የባለብዙ ዘርፍ ተግባራት አፈፃፀም ክትትልን በተመለከተ 
 
በአርሶ/አርብቶ አደሩ አካባቢና ልዩ ድጋፍ በሚሹ ክልሎች የሴቶችና ወጣቶች 

ተጠቃሚነትን፤ የአካባቢ ጥበቃና የኤች.አይ.ቪ/ኤድስ መከላከል ስራዎችን፣ አካል 

ጉዳተኞችንና የሰብአዊ መብት ድርጊት መርሃ ግብርን እንዲሁም የገጠር ስራ እድል 

ፈጠራን በሚመለከት ቋሚ ኮሚቴዉ በሚከታተላቸዉ ግብርና ሚኒስቴር እና ተጠሪ 

ተቋማት በ2014 በጀት ዓመት ዕቅድ እና በእቅድ አፈፃጸም ሪፖርታቸው እንዲሁም የቋሚ 

ኮሚቴው ባካሄደው መደበኛ መስክ ምልከታ እና የአዲስ አበባ ዙሪያ በሚገኙ የሴክተሮች 

ጉብኝት ላይ በተቋማት ለሴት ሰራተኞች እየተደረጉ ያሉ የድጋፍ ስራዎችን በሚመለከት 

በዕቅድ መያዛቸውን የማረጋገጥ እንዲሁም በእቅዳቸው ልክ ተግባራት መፈጸማቸውን  

በመገምገም  የታዩ ጥንካሬዎች፣ እጥረቶችና በቀጣይ መስተካከል ያለባቸውን በግብረመልስ 

በማካተት ለተቋማቱ ተልኳል፡፡ ከዚህ ዘርፍ አንጻር በየጊዜው መሻሻል የታዩባቸው ጉዳዮች 

ቢኖሩም በአብዛኛዎቹ አስፈጻሚ ተቋማት የታዩ ክፍተቶችን ስንመለከተ በተሟላ መልኩ 

በዕቅድም ሆነ በአፈጻጸም ሪፖርት ያለማካተት፣ ለህጻናት ማቆያ ቦታ አዘጋጅቶ 

ሠራተኞችን ተጠቃሚ ከማድረግ ይልቅ በህንጻ ግንባታ አለመጠናቀቅን እንደምክንያት 

ማንሳት ታይቷል፡፡  

5.3. የዋና ኦዲተር የኦዲት ግኝት ማስተካከያዎች ክትትልን በተመለከተ 
 
ለቋሚ ኮሚቴው ተጠሪ የሆኑ ተቋማት በአመታዊ ዕቅዳቸውም ሆነ በየሩብ አመት ዕቅድ 

አፈጻጸም ሪፖርታቸው ለሂሳብና ክዋኔ ኦዲት ግኝቶች ትኩረት ሰጥተው ማቀዳቸውንና 

መተግበራቸውን የማረጋገጥ ሠራ ተሰርቷል፡፡ በዚህም የፊዚካልና ፋይናንሻል በጀት 

አጠቃቀማቸውን በመገምገም በጀት አጠቃቀማቸው ከፊዚካል ተግባር አፈጻጸማቸዉ ጋር 

የተጣጣመ መሆኑን እና የፌደራል ዋና ኦዲተር የኦዲት ግኝትን መሰረት በማድረግ 

ተቋማት የወሰዷቸውን የማስተካከያ እርምጃዎች በሪፖርት አካተው ስለማቅረባቸው 

ተገምግሟል፡፡  

 
5.4. የአደረጃጀት ዘርፍ ተግባር አፈፃፀምን በተመለከተ 

 
ቋሚ ኮሚቴው በሁለት ንኡስ ኮሚቴ የተደራጀና በጠቅላላው 12 አባላትን የያዘ ሲሆን 

አንድ የቋሚ ኮሚቴ አባላት የሚመሩት ተቋም ቋሚ ኮሚቴው የሚከታተለው እና ለግብርና 

ሚኒስቴር ተጠሪ የሆነ በመሆኑ ለም/ቤቱ አመልክተው ከቋሚ ኮሚቴው አባልነት የተነሱ 

ቢሆንም በሌላ ምትክ የም/ቤት አባል አልተመደበበትም፡፡ ቋሚ ኮሚቴው አንድ ሰብሳቢ 

እና በምክትል ሰብሳቢ አመራሮች እየተመራ የሚገኝ ሲሆን በየአደረጃጀቱ በተገቢው 

በመናበብ ስራውን በማከናወን ላይ ይገኛል፡፡ 

6. የአባላት ሁኔታን በተመለከተ 
 

በሶስት ወራት ውስጥ 13 የቋሚ ኮሚቴ ስብሰባ እና የ2 የአስፈፃሚ መ/ቤት የዕቅድ እና 

የዕቅድ አፈፃፀም የፊት ለፊት ግምገማ የተካሄደ ሲሆን አንዳንድ የኮሚቴው አባላት 

በማሀበራዊ ችግርና በህምም አስፈቅደው ካለመገኘታቸው ውጭ በተደረገው ስብሰባ እና 

የኮሚቴው ሥራ ላይ አባላት በንቃት ተሣትፈዋል፡፡  

7.  በግማሽ አመቱ እቅድ አፈፃፀም ወቅት የነበሩ ጥንካሬዎችና ውሱንነቶች 
 
ቋሚ ኮሚቴው ባለፉት ሦስት ወራት የሥራ ጊዜ በሥራ ሂደት የነበረው ጥንካሬና እጥረት 

በአመራሩና በአባሉ ተለይቶ እንደሚከተለው ቀርቧል፡፡ 

7.1. በአመራር የነበረ ሁኔታ 

7.1.1. በአመራር በጥንካሬ የታዩ 
 
 የቋሚ ኮሚቴው ተግባራት በተያዘላቸው እቅድና ቼክሊስት መሰረት እንዲፈፀሙ ጥረት 

መደረጉ፣  

 ቋሚ ኮሚቴው በአጭር ጊዜ ውስጥ ግብርና ሚኒስተርና ተጠሪ ተቋማትን ኃላፊዎች ጋር 

የተደረገዉ መተዋወቅ እና ዕቅድ መገምገም የትኩረት አቅጣጫዎች መለየትና ለቀጣይ 

ተልዕኮ የጋራ መግባባትና መተማመን የተደረሰበት መሆኑ፤  

 ሥራዎችን እንደአመራር በጋራ እየተናበቡ ለመስራት ጥረት መደረጉ፤ 

 የመስክና የአፈጻጸም ግምገማ ግኝቶች ላይ አቅጣጫ የሚያስቀምጥ ከግብርና ሚኒስቴር 

ጋር የምክክር መድረክ እንዲካሄድ መደረጉ፣ 

 የመድረኮች አፈጻጸምን ጥንካሬዎችንና እጥረቶችን ለቀጣይ ትምህርት በሚሰጥ መልኩ 

እየገመገሙ መሄዱ፤ 

7.1.2. በአመራር በውሱንነት የታዩ 

 በአመራር በኩል የተገመገሙ ውስንነቶች የሉም፡፡ 

7.2. አባላት የነበራቸው ሁኔታ 

7.2.1. በአባላት በጥንካሬ የነበሩ 

 
 የቋሚ ኮሚቴዉ አባላት የሚሰጣቸዉን ተልእኮ በተነሳሽነት መንፈስ ተቀብለው 

ለማከናወን መቻላቸዉ፤ 

 የቋሚ ኮሚቴዉ አባላት በጋራ የአስፈጻሚ ግምገማ እና በኮሚቴው መድረኮች ላይ 

በመገኘት የነቃ ተሳትፎ የሚያደርጉ መሆናቸው፤ 

 ለቋሚ ኮሚቴው ሥራ ትኩረት ከመስጠትና እርስ በእርስ ከመናበብና ከመደጋገፍ አኳያ 

የነበረው ተነሳሽነት የተሻለ መሆኑ፤ 

 ከቋሚው ኮሚቴው ሰብሳቢና ምክትል ስብሳቢዎች ጋር በመመካከር ሥራዎች 

በሚቀላጠፉበት ሁኔታ ላይ የዕረፍት ሰዓትን በመጠቀም ጭምር በትብብር የመስራት 

ፍላጎት ከፍተኛ የነበረ መሆኑ፣ 

7.2.2. በአባላት በእጥረት የታዩ 

 
 በኮሚቴው በኩል አባለት በእጥረት የሚታዩ ጉዳዮች የሉም 

 
 

7.3. ሙያዊና አስተዳደራዊ አገልግሎት አሰጣጥን በተመለከተ 

7.3.1. መልካም ተግባራት 

 የቋሚ ኮሚቴውን ስብሰባዎች፣ የአካል ግምገማ እና የመስክ ምልከታዎች በተሳካ ሁኔታ 

እንዲፈጸም የነበረው የባለሙያዎች ድጋፍ የተሻለ መሆኑ፣  

 ከመ/ቤቶች ጋር መልካም ግንኙነት በመፍጠር የአስፈጻሚ መ/ቤቶች ዕቅዶችና 

ሪፖርቶች በወቅቱ ለቋሚ ኮሚቴው እንዲደርስ የባለሙያዎቹ ክትትል የተሻለ መሆኑ፤ 

 የመሰብሰቢያ አዳራሽ እና የመስተንግዶ ዝግጅት ክትትልና አፈጻጸም በተሻለ መልኩ 

መከናወኑ፤ 

 ከአባላት ጋር በተናበበ መንገድ ስራዎችን መስራት መቻላቸዉ በጥንካሬ የሚነሱ 

ናቸው፡፡ 

 7.3.2. ውስንነቶች 
 
 አባላት የሚፈልጉትን መሰድተንግዶና መረጃዎች በፍጥነት አለማቅረብ፣ 

8. ያጋጠሙ ችግሮችና የተወሰዱ መፍትሄዎችን በተመለከተ 
 

8.1 ያጋጠሙ ችግሮች 

 

 ቋሚ ኮሚቴው የሚከታተላቸው እና ለግብርና ሚኒስቴር ተጠሪ የሆኑ መ/ቤቶች 

አደረጃጀት አልቆ ወደ ሥራ አለመግባት ለአብነት፡- የደን ልማት ኢንስትቲዩት እና 

የግብርና ግብዓት ባለስልጣን፤ 

 የውጪ ሚዲያ ቋሚ ኮሚቴው በሚያዘጋጀው የአካል ግምገማ ወቅት  

አለመገኘት፤ 

 አባላት በሚፈልጉ ሰዓት ትራንስፖርት ችግር በተለይ ከመኖሪያ ቤት ሲመጡ 

አለማግኘት፤ 

 ለመስክ ምልከታ የባለሙያዎች አበል ማነስ በመስክ ቆይታ ወቅት የመቸገር እና 

የመንገላታት ችግር መከሰቱ፣ 

 በጽ/ቤቱ በኩል ለአባላት የጽህፈት መሳሪያዎች በጊዜ አለማቅረብ፣  

 የቋሚ ኮሚቴ ሰብሳቢ ቢሮ ለሥራ የተመቸ እና ጠባብ መሆኑ፣  

 ወቅታዊ የሆነውን የኮቪድ-19 ወረርሽኝን ከመከላከል የሚያገለግሉ አስፈላጊ የሆኑ 

የንጽህና መጠበቂያዎች (ሳንታይዘርና ማስክ) አቅርቦት አለመሟላት ያጋጠሙ ችግሮች 

ናቸው፡፡   

 

 

 

 

8.2. የተወሰዱ መፍትሄዎች 
 
  አስፈጻሚ ተቋማት አደረጃጀት አልቆ ቶሎ ዕቅድ እንዲልኩ ከግብርና ሚኒስቴር ጋር 

በመነጋገር እንዲፈታ ተደርጓል፡፡ ፡ 

 ችግሩ በሚፈለገው ልክ ባይፈታም ከኮሚዩኒኬሽንና ሚዲያ ዳይሬክተሮች ጋር 

ለመነጋገር ጥረት ተደርጓል፡፡ 

 የኮቪድ 19 ወረርሽኝ የጥንቃቄ እርምጃዎችን በተመለከተ ያጋጠመው ችግር አሁንም 

ያልተፈታ ነው፡፡ 

 የሚታዩ የአገልግሎት አሰጣጥ ውስንነቶች የትራንስፖርት እና የጽህፈት መሳሪያዎች 

እንዲስተካከሉ ለሚመለከታቸው የስራ ክፍሎች አሳስበናል፡፡ 

9. በቋሚ ኮሚቴው ቀጣይ ትኩረት የሚደረግባቸው ጉዳዮች 

 
 ቋሚ ኮሚቴው በስድስት ወራት ውስጥ ለአስፈጻሚ ተቋማት የሰጣቸው ግብረመልሶች 

ተፈጻሚ መሆናቸውን በቋሚ ኮሚቴ አመራሮች በኩል የክትትል ሥረዎችን መስራት፣ 

 ለ2014/15 ሰብል ልማት የአፈር ማዳበሪያና ሌሎች ግብዓቶች በወቅቱ እንዲደርሱ 

ከወዲሁ የመከታተል ስራ መስራት፣  

 በአርብቶ አደርና ልዩ ድጋፍ በሚሹ ክልሎች የሚተገበሩ የልማትና የመልካም 

አስተዳደር ሥራዎች ትኩረት አግኝተው እየተከናወኑ መሆናቸውን ማረጋገጥ፣  

 በቀሪ ግማሽ አመት ለመፈጸም በእቅድ የያዝናቸውን ተግባራት በአመራሩና በአባላት 

የጋራ ጥረት ማከናወን፣ 

 ማጠቃለያ 
 
ቋሚ ኮሚቴው በ2014 ዓ.ም በሶስት ወራት ለማከናወን ያቀዳቸውን ተግባራት በተገቢው 

ያከናወነ ሲሆን በቀሪ ወራት ጠንካራ ጎኖችን በማጠናከር በእጥረት የታዩትን በማረምና 

በቀጣይ ትኩረት ሊሰጣቸው በሚገባቸው ጉዳዮች ላይ ትኩረት በማድረግ በመተግበር 

ለሚያጋጥሙ ችግሮች አፍጣኝ መፍትሄ በመስጠት በቅንጅትና በመናበብ ከህዝብና 

ከመንግስት የተጣለብንን ሃላፊነት ለመወጣት በአመራሩም ሆነ በአባላት ንቁ ተሳትፎ 

በማድረግ ለስኬታማነት የምንረባረብ ይሆናል፡፡  


